
        
            
                
            
        

    
	Ж. Дашдондог

	 

	АРГАТАЙ ХҮҮ

	 

	“УЛСЫН ХЭВЛЭЛИЙН ГАЗАР” Улаанбаатар хотноо 1958 онд хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 




	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Хайрт уншигч та бүхэндээ толилуулж байгаа энэ номыг зохиогч Дашдондог хэдэн жилийн өмнөөс уран зохиол сонирхон оролдож иржээ. Тэгэхдээ хүүхдийн зохиолыг голчлон бичсэний зарим зохиол нь аятайхан болжээ.

	Энэ номд түүний бичсэн хүүхдийн шүлгүүдээс хэд хэдийг шилэн авч хэвлүүллээ. Одоо Ж. Дашдондог Булган аймгийн төвийн 10 жилийн дунд сургуулийн 10 дугаар ангид суралцаж хүүхдийн шүлэг зохиолыг үргэлжлэн оролдож байна.

	 

	
НАМДАА

	Найман нас хүрээд

	сургуульд орохын үед

	Нас минь даанч бага

	бие минь балчир болохоор

	Нам гэдэг үгийг

	үргэлж уншихаас биш

	Нандин сайхан учрыг нь

	үнэндээ мэддэггүй байжээ.

	Хөөрхөн дүүгээ би

	тэргэнд нь эвтэйхэн суулгаад

	Хөгжилтэйгөөр инээлгээд

	яслид нь хүргэж өгдөг маань

	Жолооч аав маань хотоос

	боов авчирч өгдөг маань

	Оёдолчин ээж минь артелиас

	олон төгрөг авдаг маань

	Өргөн сайхан танхимд

	хичээл заалгаад суудаг маань

	Үнэндээ л манай намын

	ач мөн болохыг

	Үзэж байна би

	баярлаж байна хүү нь

	Өсөж торниод удахгүй

	намын хүн болчихсон

	Өвөртөлж байх болно

	хүндэт улаан батлахыг нь

	Үзэж харах бүрдээ

	намын хүн болсондоо

	Үргэлж баярлаж байна

	өнөөдөр ч намын хүү.

	 

	1957


АЛАГТУУ

	 

	Халуун орноос ирсэн

	Хамаг шувуухайн дундаас

	Та бидний сайн нөхөр

	Танил олон алагтуу маань

	Тал хангай нутгаар минь

	Туа туа гэсээр зочиллоо.

	Дэлгэр зун болохоор

	Дэвхрэг царцаа устгаж

	Бидэнд тус хүргэдгийг

	Битгий мартаарай найзууд аа?

	Хариас ирсэн шувуудаа

	Хайрлаж байгаарай багачууд аа

	Үнэхээр тустай алагтууныхаа

	Үүрийг засаарай хүүхдүүд ээ. 

	 

	1957


УСНЫ ТЭРЭГ

	Жур-жур дуутай

	Жижиг хоёр дугуйтай

	Хусаар хийсэн ишдээ

	Хувин эгнүүлж өлгөсөн

	Хөөрхөн тэргээ дүү маань

	Холоос түрсээр наашаа

	Хувин нь усаар бялхаад

	Тэрэг нь хяхнаад айсуй

	Ажиллахдаа цогтой дүүгийн маань

	Хяхнахдаа дуртай тэрэг нь

	Мил хэрэв байдаг сан бол

	Мянгын тоог заасан даа

	 

	1957

	 

	
АРВАЙ

	 

	Төмөр лаазанд шороо хийлээ.

	Тэгээд дараа нь арвай тарилаа.

	Түдэлгүй бас усаар шүршлээ.

	Төлөөгүй түргэн ургаад өслөө.

	 

	1957


БОР ШУВУУ

	 

	Цонхны цаана

	Модны дээр

	Борхон шувуу

	Бээрэн байна.

	 

	Араас нь гэтэж

	Барих юм сан

	Асран хайрлаж

	Тэжээх юм сан.

	 

	1958


МОНГОЛ ОХИН

	 

	Хурдан цагааны нуруун дээр

	Хулчийлгүй суусан монгол охины

	Хүзүүндээ зүүсэн улаан бүч нь

	Хуйларсан тоосны дунд улалзана.

	Эмээлт цагааны дөрвөн мөч

	Эрэлхэг охины зоригийг шалгана.

	Намиран дэрвэсэн улаан бүч нь

	Монгол охины жавхааг бадруулна.

	 

	1957

	 

	 

	
ХАЛТАР ХҮҮ ХАРААЦАЙ ХОЁР

	 

	Халтар хүү гэртээ ирчхээд

	Халуун цайгаа яаралтай уулаа

	Давтах хичээлээ хаячхаад

	Дажгүй гараад явчихлаа.

	Хараацай шувуу урдуур нь

	Хоёр гурав сүлжлээ.

	Халтрыг харахгүй болохоор

	Хормойг нь шүргээд шулганалаа.

	Хайран хичээлээ хаячхаад

	Хаашаа явах нь энэ вэ гэж

	Хараацай хүртэл чамд

	Хайрласандаа хэлж байна.

	 

	1957

	 

	 


НАЙЗ АА!

	 

	Барилдаж үзвэл

	Би давна гэж

	Баяр найз маань

	Бардаж хэллээ.

	 

	Мөсөн гулгуурын

	Тэмцээнд орвол

	Мөн л би бас

	Түрүүлнэ гэлээ, 

	 

	Даамын тэмцээнд

	Би хожно гэж

	Дажгүй тэр маань

	Хэлж л байх юм.

	Даан ч өөрөө

	Мэдэхгүй юм.

	Дандаа ингэдэг нь

	Эвгүй юм.

	 

	1951


ХООЛОЙ

	 

	Сайхан аялж

	дуулдгийг чинь

	Сонссон хүмүүс

	магтдаг шүү.

	 

	Хичээл ярихдаа л

	түг тагийг чинь

	Хэн ч харсан

	шоолмоор шүү.

	 

	1958


ХОЁРХОН БАДАГ

	 

	Заалгасан хичээлээ

	ойлгон давтвал

	тавын тоо

	тархинаас хөтөлнө.

	 

	Залхуу хүрээд

	хойш суувал

	хоёрын тоо

	хормойноос чангаана.

	 

	Тарган тахир

	тавын тоог

	Давтаж уншдаг

	хүү л авна.

	 

	Туранхай махир

	хоёрын тоог

	Дандаа тоглодог

	хүү л авна.

	 

	1957


ЖИЖИГХЭН ГОЛ

	 

	Хаврын улирал болоход

	Хайлсан цасны ус

	Орон гэрийн минь хаяагаар

	Орохоор урсаж байсныг

	 

	Төмөр хүрзээ бариад

	Бяцхан дүү маань ажиллав.

	Төдхөн шуудуу татаад

	Бялхсан усыг урсгав.

	 

	Орон гэрээ хамгааллаа гээд

	Очиж ээж нь үнслээ.

	Ажилсаг хүн болох нь гэж

	Айлын хүмүүс ч магтлаа.

	 

	1957

	 


ХОЁУЛАА ХӨӨРХӨН

	 

	Хур бороонд угаагдсан

	Хурга мөн ч хөөрхөн

	Нүүр гараа угаасан

	Хүү түүнээс ч хөөрхөн

	 

	Угаагдсан хургыг хүн

	Хөөрхөн гэж хэлдэг шиг

	Угаасаа цэвэрч хүүг

	Нямбай гэж нэрлэнэ.

	 

	1958


АРГАТАЙ ХҮҮ

	 

	Зургаан цаг болохоос өмнө

	Шугам жагсаал эхлэхээс урьд

	Үрчийж хумхигдсан энэ далбааг

	Индүүдэж толийлгоод ир гэж

	Бяцхан боловч салааны дарга

	Бямбаа пионерт даалгаж гэнэ.

	 

	* * *

	 

	Ирсэн даруйдаа Бямбаа хүү

	Индүүгээ эрээд олсонгүй гэнэ.

	Саахалт айлын бяцхан хүү

	Саяхан аваад гарсан гэж

	 

	Эрж ядсан Бямбаа хүүд

	Эмэг ээж нь хэлж гэнэ.

	Тагдгар биетэй цагны нь зүү

	 

	Тавын тоог хэт өнгөрөхөд

	Бямбаагийн дотор пал хийж гэнэ

	Байдаг аргаа гаргаж гэнэ.

	Халуун цайтай данхныхаа

	Ёроолыг нь гялалзтал арчиж гэнэ

	Хумхигдаж үнгэгдсэн далбааныхаа

	Үрчлээг нь толийтол индүүдэж гэнэ.

	 

	1957

	 

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

1958 оны хэвлэлийн Хэвлэн нийтлэлийн мэдээлэл:

	Ж. Дашдондог

	 

	АРГАТАЙ ХҮҮ

	 

	Редактор Д. Содномдорж

	Зургийг Ж. Дашдондог

	 

	Техн, ред. Л. Сандагдорж

	Хянагч Н. Санжмятав

	 

	Хэвлэлтэд 1958 оны 4 дүгээр сарын 19-ний өдөр. 

	Б— 405. Цаасны хэмжээ 60X92. 1/32. 

	10.000 ширхэг хэвлэв. 

	 

	Хэв. Хуудас. 1, 25 Зах. № 216.

	Үнэ 70 мө

	 

	Сүхбаатарын нэрэмжит хэвлэх үйлдвэр.

	Улаанбаатар. Чойбалсангийн гудамж; 2.

